
ELOGIO DI BAFFO





Recitato alla Società Filomenare.






Nemigo capital per mia natura

     D'ogni union che academica se chiama

     (Basada per lo più su l'impostura

     Che a qualche visdecazzo ghe da fama)

     Sedoto no m'avria leteratura

     A secondar de sto Ateneo la brama

     Se noto no me fusse che de mona

     Quà se vive, se parla, e se ragiona;

Che no regna surperbia, nè eticheta,

     Che se scrive per chiasso e per morbin,

     Che se gà in culo onori, e cordoleta

     Che al pan se dise pan, e vin al vin,

     Che musi de pretesa no se aceta,

     Che non gh'è gnanca un fià de calepin,

     Che i libri xè bandii come el flagelo

     Più grando che mandar podesse el cielo.

Pur tropo qualche volta el caso à fato

     Che me toca el sorbeto in società,

     De quel che se ghe dise leterato

     Per boria de la scienza inamorà,

     E m'à parso al confronto assae beato

     Chi de sta malatia no xè infetà

     Che struca struca pò no i xè che boni

     De slongarneli un mio sti pedantoni.

